COLÁISTE MHUIRE MARINO  

SCRÚDÚ ATRIALACH FAOI THEASTAIS GHAEILGE, 
FÓMHAR 2008 

_______________________

SCRÚDÚ LE hAGHAIDH CÁILÍOCHTA SA GHAEILGE
_________________

PÁIPÉAR I  -  100 MARC 

(85 MARC ANSEO AGUS 15 MARC DON GHNÉ PHRAITICIÚIL)

____________________

Trí huaire an chloig don pháipéar seo (10.00 – 1.00).  Cúig cheist a fhreagairt, ceann amháin as gach Roinn.

____________________

ROINN A

1.         Scríobh aiste (thart ar dhá leathanach i.e. 400 focal) ar ábhar amháin díobh seo:-

(a) Taispeánann na Cluichí Oilimpeacha an taobh is fearr agus an taobh is measa de nádúr an duine.
(b) Tá an costas maireachtála in Éirinn imithe ó smacht agus níl go leor á dhéanamh ag an Rialtas faoi.
(c) Is scannal é go bhfuil gearradh siar déanta ag an Roinn Oideachais agus Eolaíochta ar an méid airgid a chuirtear ar fáil chun obair a dhéanamh ar scoileanna.
(d) Ní aithníonn ár stáisiúin theilifíse ná ár stáisiúin raidió an tábhacht a bhaineann le ceol Gaelach agus damhsaí Gaelacha.
(e) Cuireadh airgead an Tíogair Cheiltigh amú agus is anois atáimid ag íoc as.





(35 marc)

ROINN B

Freagair Ceist 2 nó Ceist 3

2.
Aistrigh go Gaeilge:-

This summer I went on holidays in Ireland.  I had no choice really.  Flights are 
very expensive now.  Myself and a friend of mine spent a week in Galway at the 
end of July.  We stayed in a self-catering apartment.  We went swimming in the 
sea nearly every day and played a couple of games of golf.  We spent a day 
touring Connemara and spent another day on the Aran Islands.  We went to the 
Galway Races on Ladies’ Day.  I wore a pink dress, a black hat with feathers in it 
and white shoes that went with my white bag.  I didn’t win the competition, but, 
believe it or not, I won a hundred euro on a horse called Mo Ghile Mear.
(15 marc)

3.  
Aistrigh go Gaeilge:-

1.  Children! Take off your coats, sit down and look up here.
2.  There is a fruit and vegetable shop in the shopping centre beside us.
3.  I got this book on loan from the library.
4.  When you take a break during the summer, you have an opportunity to rest.
5.  It is possible to learn a lot from the television.
6.  I would like to book a table.
7.  Have you travelled much?
8.  The acting in that film is excellent.
9.   At what time will the next train be going to Dublin?
10. I hope that I will get on well in the examination.









(15 marc)  

ROINN C

Freagair Ceist 4 nó Ceist 5

4.
Athscríobh an t-alt seo a leanas agus cuir isteach an fhoirm cheart de na focail atá idir lúibíní:-



“Tóg go bog é!” arsa Liam agus é as anáil, “ní féidir liom (coinnigh) suas 
leat.”  “Éireoidh sé níos éasca tar éis tamaill,” arsa Síle agus í ag stopadh 
ar feadh (nóiméad).  “Féach ar an mapa.  Rachaimid timpeall (an loch) ar 
dtús agus ansin (tóg: sinn) an cosán go dtí an droichead agus, ón 
droichead, níl sé ach dhá (ciliméadar) go dtí an túr.” “Léigh mé in áit 
éigin,” arsa Liam, “gur (tóg) an túr sin Aimsir an Ghorta.  Agus féach! 
Beidh orainn 
sliabh a dhreapadh freisin.”  “Ní sliabh é sin,” arsa Síle, 
“ach 
cnoc (beag)...Gan amhras ar bith, is í seo an tsiúlóid is (deas) atá 
déanta 
againn go dtí seo.” “Bainfidh mé an cóta seo (de:mé),” arsa Liam, 
“mar 
mura ndéanaim, ní (éirigh) liom an tsiúlóid a chríochnú.”










(10 marc)

5.       Athscríobh na habairtí seo a leanas gan na lúibíní agus athraigh iad más gá:-

1. Is é a naoi a chlog am oscailte (an scoil).
2. Ar a deich a chlog, ba chóir don mhúinteoir an rolla a (glaoigh).
3. Dá mbeadh folúntas sa scoil, (cuir) an Príomhoide fógra sa nuachtán.
4. Nach bhfuil na crainn (mór) sin go hálainn!
5. D’éirigh le foireann peile (na cailíní) corn a bhuachan.
6. Bíonn an aimsir níos (olc) sa gheimhreadh ná mar a bhíonn sí san fhómhar.
7. Rug Niamh ar chúig iasc ach rug Tomás ar dheich (ceann).
8. Ba bhreá le hAoife a teach féin a (ceannaigh).
9. D’éirigh leis na Gardaí (beir) ar an ngadaí.
10. Má fhaigheann Pádraig ticéad, (téigh) sé go dtí Cluiche Ceannais na hÉireann.






























(10 marc)
ROINN D

Freagair Ceist 6 nó Ceist 7

6.
Léigh an sliocht seo a leanas agus freagair i d’fhocail féin na ceisteanna a 
ghabhann leis:-  

Sliocht as “Seán Ó Riada” in Vicipéid, an chliclipéid shaor (curtha in oiriúint)
Rugadh Seán Ó Riada in Áth Dara, Contae Luimnigh ar 1 Lúnasa, 1931.  Sheinneadh sé an veidhlín, an pianó agus an t-orgán agus rinne sé staidéar ar na clasaicigh i gColáiste na hOllscoile, Corcaigh.  Bronnadh céim air i 1952.  Sa choláiste dó, bhí sé ina reachtaire ar an gcumann fealsúnachta.  Sa bhliain chéanna, rinneadh stiúrthóir cúnta de i Raidió Éireann.  Phós sé Ruth Coughlan i 1953.  Sna tráthnónta, bhíodh sé ag seinm le bannaí rince.  I 1955, d’éirigh an Riadach as a phost gradamúil, d’fhág a bhean agus a mhac nua-bheirthe Peadar taobh thiar, agus chuaigh chun na hIodáile agus na Fraince, áiteanna inar chaith sé saol breá boihéimeach.  D’éirigh Seán ceanúil ar an ól agus chuir sé an-spéis i ngluaisteáin, cinn a bhí daor agus tapa go háirithe.  Chuaigh Ruth ar thóir a fir chéile agus d’aimsigh sí é i bPáras agus é beo bocht.  Chuir sí ina luí ar ghaolta airgead a thabhairt dóibh agus thug sí léi ar ais go hÉirinn é.  Chaith Seán cúig bliana ina dhiaidh sin ina stiúrthóir ceoil in Amharclann na Mainistreach.

Mar chumadóir clasaiceach, ba é cumas an Riadaigh ceol a chumadh don amharclann agus don scannán.  I 1959, scríobh sé an scór le haghaidh scannáin dar teideal “Mise Éire”.  Tá cur síos sa scannán ar Éirí Amach na Cásca 1916.  Bhain sé cáil náisiúnta amach le “Mise Éire” agus thug sin an deis dó tús a chur le sraith chlár raidió faoin teideal “Our Musical Heritage”.

Idir 1961 agus 1969, bhí Ó Riada ina threoraí ar ghrúpa darbh ainm Ceoltóirí Chualann.  Cé go mbídís ag seinm i hallaí coirme agus iad feistithe i gcultacha dubha, léinte bána agus carbhait dhubha, is foinn agus amhráin thraidisiúnta Ghaelacha a bhíodh á seinm acu.  Shuíodh an Riadach sa lár ag casadh an bhodhráin, druma fráma láimhe agus uirlis cheoil a bhí beagnach tréigthe ag lucht an cheoil thraidisiúnta.  D’úsáideadh bannaí céilí drumaí bhanna snagcheoil.  Bhí cuid de bhaill Cheoltóirí Chualann ina mbaill de ghrúpa nua eile darb ainm “Na Chieftains”, grúpa a bhain cáil idirnáisiúnta amach ina dhiaidh sin.  
I 1964, bhog Ó Riada go Gaeltacht Chúil Aodha in Iarthar Chorcaí.  Chuir sé ina luí ar a bhean, Ruth, an Ghaeilge a fhoghlaim laistigh de thrí mhí.  Bhunaigh sé cór gutha fear ar  thug sé “Cór Chúil Aodha” air.  Thosaigh sé ag cur suime i gceol córach eaglasta agus chum sé ceol don Aifreann ar a dtugtar “Aifreann Uí Riada”.  Chuaigh sé go mór i gcion ar phobal na hÉireann agus go háirithe ar lucht labhartha na Gaeilge.  Bhain Seán Ó Riada stádas agus tábhacht amach i saol na hÉireann agus chuir sé aithne ar mhóruaisle na tíre.  Thaitin an deoch leis agus bhuail cioróis an ae é dá bharr.  Cailleadh é ar 3 Deireadh Fómhair, 1971.  Cuireadh é i reilig Naomh Gobnatan, Baile Mhúirne, Contae Chorcaí.  Sheinn an píobaire cáiliúil Willie Clancy ag a shochraid.

1.  Cén fhianaise atá san alt nár thaitin saol socair an phósta le Seán Ó Riada ag an 
tús?
2.  Cén cruthú atá san alt nár theastaigh ó Ruth Uí Riada a fear céile a chailleadh go 
deo?

3.  Ó thaobh uirlisí ceoil de, céard a rinne Seán Ó Riada le linn dó a bheith i 
gCeoltóirí Chualann chun gné éigin thraidisiúnta a thabhairt ar ais?

4.  Cén fáth ar chóir don Eaglais Chaitliceach in Éirinn a bheith buíoch de Sheán Ó 
Riada?
5.  Dar leis an alt, cén t-ómós a léirigh lucht ceoil do Sheán Ó Riada nuair a d’éag sé?

(10 marc)

7.
Léigh an sliocht seo a leanas agus freagair i d’fhocail féin na ceisteanna a ghabhann leis:-       

“Maureen Kenny.”  Bunaithe ar chuntas iarbháis ar an Irish Times, 29 Márta, 2008.
Rugadh Maureen Kenny i Maothail, Contae Liatroma ar 28 Aibreán, 1918.  An duine ba shine de thriúr páistí, fuair a hathair bás go tobann nuair nach raibh sí ach ceithre bliana d’aois.  Bhí cónaí ar a muintir taobh le Bearaicí an R.I.C..  I rith Chogadh na Saoirse, ghlac na Dúchrónaigh seilbh ar na Beairicí agus cúpla uair d’úsáid siad Maureen mar sciath dhaonna ar bharr a leoraí agus iad ag tiomáint timpeall an bhaile ag scaoileadh urchar trí fhuinneoga.
D’fhreastail Maureen ar an scoil áitiúil agus ina dhiaidh sin ar Chlochar Naomh Louis, Muineachán, ar scoláireacht.  Fuair sí scoláireacht eile chuig Coláiste na hOllscoile, Gaillimh áit ar bhuail sí le Des Kenny ar a céad lá agus, mar a deireadh seisean go minic, “B’shin é.”  Pósadh iad ar fhágáil an Choláiste dóibh.  Thóg siad dhá sheomra ar cíos ar an tSráid Ard i nGaillimh.  D’oscail siad siopa leabhar i gceann amháin de na seomraí agus mhair siad sa cheann eile.
Ar 29 Samhain, 1940 d’oscail Maureen agus Des Kenny “Kenny’s Bookshop”.  Bhí an Dara Cogadh Domhanda ar siúl ag an am agus ba bheag airgid a bhí le caitheamh ag daoine ar bhia, gan trácht ar chor ar bith ar leabhair.  In ainneoin a gcuid iarrachtaí, níorbh fhéidir le Maureen agus Des slí bheatha a bhaint amach.  Bhí ar Des dul amach ag obair agus fágadh Maureen i bhfeighil an tsiopa.

I lár na seascaidí, tháinig Des ar ais chuig an ngnó agus thosaigh an gnó ag leathnú.  Faoin am sin bhí seisear páistí acu agus bhí teach acu i mBóthar na Trá.  Thosaigh siad ag ceangal a gcuid leabhar féin sa ghairdín cúil.  Thosaigh siad ag easpórtáil ach chuir siad an bhéim i gcónaí ar leabhair a bhain le hÉirinn.  Tógadh na páistí ar leabhair agus ní haon ionadh é go ndeachaigh cúigear díobh isteach sa ghnó leo.  
Thaitníodh sé le muintir na Gaillimhe agus le cuairteoirí chuig Cathair na dTreabh, tamall a chaitheamh ag póirseáil trí leabhair i “Kenny’s Bookshop,” a mbealach a dhéanamh ó sheomra beag amháin go seomra beag eile, suas staighrí cúnga, timpeall dréimirí agus stólta.  Bhí atmaisféar ar leith san áit.  Ba theistiméireacht ar an meas a bhí ag údair ar Mhaureen, an bailiúchán mór de ghrianghraif shínithe ar na ballaí.  Is iomaí duine díobh, go deimhin, ar thug Maureen misneach dóibh nuair a thosaigh siad ag scríobh ar dtús, trína leabhair a léamh, a chur san fhuinneog agus a chur ar taispeáint laistigh.  Thapaíodh sí gach deis a ndul chun cinn a cheiliúradh leo.
Níor fhéach Maureen riamh ar an siopa mar áit oibre.  Bhain sí pléisiúr as seasamh – agus sna blianta deireanacha as suí – taobh thiar den chuntar ar feadh sé bliana is trí scór.  Dá dtiocfadh leabhar a bhí as cló ar feadh tamaill, ach a bhí á lorg ag duine éigin tamall roimhe sin, chuirfeadh sí in iúl don duine sin go raibh cóip den leabhar faighte aici.

Ní raibh eagla ar Mhaureen riamh athrú a dhéanamh sa ghnó.  Fiú amháin agus í sna hochtóidí, nuair a socraíodh doirse an tsiopa a dhúnadh den uair dheireanach i 2006 agus leabhair a dhíol “ar líne”, ba é dearcadh Mhaureen, “Caithfimid athrú leis an saol.”

D’éag Maureen Kenny ar 25 Márta, 2008 agus cuireadh í sa Reilig Nua ar Chnoc na Cathrach.
1.   Cén cruthú atá san alt gur éirigh go maith le Maureen Kenny ar scoil?  

2.  Céard a bhí ar Des a dhéanamh nuair nach raibh ag éirí go maith leis an siopa 
leabhar?
3.  Céard a bhí i “Kenny’s Bookshop” a léirigh go raibh urraim ag údair do Maureen 
Kenny?
4. 
Cén chabhair a thugadh Maureen Kenny do scríbhneoirí óga?
5.   Cén fhianaise atá san alt go raibh cuimhne mhaith ag Maureen Kenny?







(10 marc)

 Roinn E

Freagair Ceist 8 nó Ceist 9  nó Ceist 10

8.
Múineadh na Gaeilge


(a) Scríobh litir (thart ar 100 focal) a mbeifeá ag súil léi ó dhalta i rang sinsearach 
agus é/í ag ligean air/uirthi go bhfuil sé/sí tar éis dul chuig sorcas.

(b) Bunaithe ar an litir chéanna, scríobh ceithre cheist dhifriúla ag tosú le 
“An/Ar,” “Cé,” “Céard/Cad” agus “Cá” agus scríobh na freagraí a ghabhann leis 
na ceisteanna sin.










(15 marc)
9.
Múineadh na Gaeilge


(a) Liostaigh na buntáistí a bhaineann le Rólimirt ó thaobh mhúineadh na Gaeilge 
de.

(b) Scríobh comhrá (14-16 líne) faoin teideal, “Páiste ag míniú do Gharda cén 
chaoi ar tharla an timpiste rothair a bhí aige/aici” a bheadh oiriúnach do dhaltaí 
sna ranganna sinsearacha, agus taobh le taobh leis na hEiseamláirí Teanga (gach 
cuid den chomhrá) scríobh na Feidhmeanna Teanga atá á gcomhlíonadh.










  
(15 marc)
10.     
Múineadh na Gaeilge


(a) Céard iad na céimeanna teagaisc atá le leanúint ag múinteoir (ó thús deireadh 
ceachta) a dhéanann an cluiche teanga, Cluiche Biongó le cártaí biongó a bhfuil 
pictiúir orthu.  Tabhair go leor samplaí den Ghaeilge a bhíonn in úsáid ag an 
múinteoir agus na páistí i rith an cheachta.

(b)  Mínigh Modh na Lánfhreagartha Gníomhaí.  Léirigh a bhfuil le rá agat le 
samplaí.
(15 marc)

